ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՅՈՑ ՁՈՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	


	1.
	Անհրաժեշտությունը
     Հայաստանի Հանրապետության կառավարության 2008 թվականի  սեպտեմբերի 18-ի թիվ 1064-Ն որոշման համապատասխան` 

	
	     «Հայաստանի Հանրապետության Վայոց ձորի մարզպետարանին գումար հատկացնելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Ջերմուկի քաղաքային համայնքի նախորդ տարիների պարտքի վճարմամբ /24,048.9 հազար դրամ, որից 14,826.9 հազար դրամը կազմում է քաղաքապետարանի պարտքը «Հայաստանի էլեկտրական ցանցեր» ՓԲ ընկերությանը, 8,092.0 հազար դրամը` քաղաքի աղբահանության և սանիտարական մաքրման համար,  և  1,130.0 հազար դրամը`  «Գազպրոմ Արմենիա» ՓԲ ընկերության պարտքը/ և համայնքի 2015 թվականի բյուջեի դեֆիցիտի մասնակի ծածկմամբ /որը կազմում է 16,535.6 հազար դրամ և առաջացել է տարիների ընթացքում և պայմանավորված է համայնքում պարբերաբար իրականացվող քաղաքի սանիտարական մաքրման, էներգետիկ (ջեռուցման երկարատև ժամանակահատվածի) և փողոցային լուսավորության ծախսերով/, քանի որ պահանջվող գումարից հատկացվում է 4,951.1 հազ. դրամը: 


	2.
	Ընթացիկ վիճակը և խնդիրները

	
	     ՀՀ Վայոց ձորի մարզի Ջերմուկ քաղաքային համայնքը հնարավորություն չի ունեցել սեփական միջոցների հաշվին սահմանված ժամկետներում ապահովել վերոնշյալ վճարումները: 


	
	

	3.
	Տվյալ բնագավառում իրականացվող քաղաքականությունը

	
	     Տվյալ բնագավառում իրականացվող քաղաքականությունն ուղղված է Ջերմուկ քաղաքի զարգացմանը:


	4.
	Կարգավորման նպատակը և բնույթը

	
	     Կարգավորման նպատակն է վերոնշյալ ՀՀ կառավարության 2008 թվականի  սեպտեմբերի 18-ի թիվ 1064-Ն որոշուման ապահովումը և առաջացած պարտքերի մարումը: 


	5.
	Նախագծի մշակման գործընթացում ներգրավված ինստիտուտները և անձինք

	
	     ՀՀ տարածքային կառավարման և արտակարգ իրավիճակների նախարարությունը, ՀՀ  Վայոց ձորի մարզպետարանը և Ջերմուկ քաղաքային համայնքը:


	6.
	Ակնկալվող արդյունք

	
	     Որոշման նախագծի ընդունման արդյունքում հնարավոր կդառնա Հայաստանի Հանրապետության Վայոց ձորի մարզի Ջերմուկի քաղաքային համայնքի նախորդ տարիներին առաջացած պարտքերի վճարումը և բյուջեի դեֆիցիտի մասնակի ծածկումը, ինչը կապահովի Ջերմուկ քաղաքային համայնքի բնականոն գործունեությունը: 


	7.
	Այլ տեղեկություններ (եթե այդպիսիք առկա են)


     




	
	ՏԵՂԵԿԱՆՔ

	1
	Այլ իրավական ակտերում փոփոխությունների և/կամ լրացումների անհրաժեշտությունը
     «Հայաստանի Հանրապետության Վայոց ձորի մարզպետարանին գումար հատկացնելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը
     «Հայաստանի Հանրապետության Վայոց ձորի մարզպետարանին գումար հատկացնելու մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:

       «Հայաստանի Հանրապետության Վայոց ձորի մարզպետարանին գումար հատկացնելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

